
ВЛАДА НА РЕПУБЛИКА СЕВЕРНА МАКЕДОНИЈА
МИНИСТЕРСТВО ЗА КУЛТУРА

Врз основа на член 64 став (1) од Законот за културата („Службен весник на Република Македонија“  бр. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 и 11/18), Министерството за култура објавува
КОНКУРС
ЗА УЧЕСТВО ВО ФИНАНСИРАЊЕ ПРОЕКТИ НА ПРАВНИ ЛИЦА ОД РЕПУБЛИКА СЕВЕРНА МАКЕДОНИЈА КОИ СЕ ПОДДРЖАНИ ОД ПРОГРАМАТА КРЕАТИВНА ЕВРОПА (2014-2020) – ПОТПРОГРАМА КУЛТУРА НА
ЕВРОПСКАТА УНИЈА
ЗА 2022 ГОДИНА 
I. ОПШТИ ИНФОРМАЦИИ И КАТЕГОРИИ
Министерството за култура во 2022 година ќе учествува во финансирањето на проектите на правни лица од Република Северна Македонија кои се вклучени како проектни партнери од Република Северна Македонија (во својство на носители или коорганизатори), кои се поддржани од програмата „Креативна Европа (2014 – 2020) – потпрограма Култура“ на Европската Унија, за категориите: 
1. Проекти за соработка од поголем и помал обем;
2. Проекти за литературни преводи;

3. Проекти за поддршка на Европските платформи.
Проектите треба да се поддржани од програмата „Креативна Европа (2014 – 2020) – потпрограма Култура“ на Европската Унија и да се одобрени од Извршната агенција за образование, аудиовизуелна дејност и култура (во натамошниот текст: Извршната агенција), во рамките на долунаведените повици:
· Повик за предлози на Извршната агенција 32/2019: Поддршка на проекти за соработка од поголем и помал обем (2020);
(Call for proposals EACEA 32/2019: Support for European cooperation projects 2020)
· Повик за предлози на Извршната агенција 34/2018: Поддршка на проекти за соработка од поголем и помал обем (2019);
(Call for proposals EACEA 34/2018: Support for European cooperation projects 2019)
· Повик за предлози на Извршната агенција 32/2017: Поддршка на проекти за соработка од поголем и помал обем (2018)
(Call for Proposals EACEA 32/2017: Support for European cooperation projects 2018).
· Повик за предлози на Извршната агенција 05/2020: Поддршка  на проекти за литературни преводи
(Calls for proposals EACEA 05/2020: Support to Literary translation projects);
· Повик за предлози на Извршната агенција 07/2019: Поддршка  на проекти за литературни преводи 
(Calls for proposals EACEA 07/2019: Support to Literary translation projects):
· Повик за предлози на Извршната агенција ЕАСЕА13/2018: Поддршка  на проекти за литературни преводи 
(Calls for proposals EACEA 13/2018: Support to Literary translation projects);
· Повик за предлози на Извршната агенција 15/2017: Поддршка  на проекти за литературни преводи 

         (Calls for proposals EACEA 15/2017: Support to Literary translation projects).
· Повик за предлози на Извршната агенција 06/2017: Поддршка на проекти за поддршка на Европските платформи 
(Calls for proposals EACEA 06/2017: Support to European Platforms). 
Забелешка: Поради состојбата со пандемијата од КОВИД-19, подносителите на пријавите треба да се придржуваат кон насоките на Европската Комисија содржани во документот: „Прашања и одговори во врска со имплементација на активностите на проектите поддржани од програмата Креативна Европа во време на КОВИД-19“.
Во согласност со горенаведените инструкции, подносителите се должни во пријавата и/или со посебен документ да го известат Министерството за култура доколку од Извршната агенција им се одобрени промени во реализацијата на нивните активности до 31.12.2022 година.
Програмата „Креативна Европа (2014 – 2020) – потпрограма Култура“ на Европската Унија е објавена на веб-страницата на Министерството за култура и на следната веб-адреса: https://www.eacea.ec.europa.eu/grants/2014-2020/creative-europe_en.
II. УСЛОВИ ЗА УЧЕСТВО НА КОНКУРСОТ

Право на учество на Конкурсот имаат следните правни лица: установи од областа на културата (национални, локални или приватни), здруженија, сојузи, асоцијации, трговски друштва, трговци поединци и слично, регистрирани во Република Северна Македонија за дејности од областа на културата, а кои како проектни партнери (во својство на носители или на коорганизатори) се вклучени во проекти што веќе се одобрени од Извршната агенција и чија реализација се спроведува во согласност со критериумите на горенаведените повици за програмата „Креативна Европа (2014-2020) - потпрограма Култура“. 

Правните лица, кои биле поддржани од Министерството за култура за реализација на проекти од програмата „Креативна Европа (2014 – 2020) – потпрограма Култура“ во претходниот период, треба да ги имаат исполнето сите обврски во согласност со склучените договори со Министерството за култура.

Учесниците на Конкурсот, немаат право да аплицираат на други конкурси и повици на Министерството за култура во 2022 година со истите проектни активности кои се поддржани преку Програмата „Креативна Европа (2014 – 2020) – потпрограма Култура,  во спротивно пријавата ќе биде одбиена.
Учесниците на Конкурсот конкурират со проектни активности кои се поддржани преку Програмата „Креативна Европа (2014 – 2020) – потпрограма Култура, а се оддржуваат во тековната буџетска година за која се однесува Конкурсот, без разлика на времетраењето на целокупниот проект. 
Општините, општините во градот Скопје и Градот Скопје немаат право на учество на Конкурсот.

III. КРИТЕРИУМ

Основен критериум е правните лица од Република Северна Македонија да се проектни партнери (носители или коорганизатори) во проекти што се веќе одобрени од Извршната агенција од програмата „Креативна Европа (2014-2020) – потпрограма Култура“.
Доколку учесникот на Конкурсот нема доставено целосен Извештај од реализацијата на активностите од изминатата година, Министерството нема да одлучува по доставената пријава на овој конкурс
.
IV. ПРОЦЕНТ НА УЧЕСТВО НА МИНИСТЕРСТВОТО ЗА КУЛТУРА ВО ФИНАНСИРАЊЕТО НА ПРОЕКТИТЕ
Министерството за култура ќе учествува во финансирањето на проектите на проектните партнери од Република Северна Македонија кои првпат конкурираат во 2022 година во категориите од Главата I од овој конкурс со следниве проценти:
1. за проекти за соработка од поголем обем и за проекти за соработка од помал обем, Министерството за култура ќе учествува во финансирањето со средства во износ од 35% од финансискиот удел со кој проектниот партнер од Република Северна Македонија, во својство на носител на проект, учествува во проектот кој е одобрен од Извршната агенција или во износ кој го побарал проектниот партнер од Република Северна Македонија на овој конкурс, а кој не може да биде поголем од 35 % од финансискиот удел со кој проектниот партнер од Република Северна Македонија учествува во проектот;

2. за проекти за соработка од поголем обем и за проекти за соработка од помал обем, Министерството за култура ќе учествува во финансирањето со средства во износ од 30% од финансискиот удел со кој проектниот партнер од Република Северна Македонија, во својство на коорганизатор, учествува во проектот кој е одобрен од Извршната агенција или во износ кој го побарал проектниот партнер од Република Северна Македонија на овој конкурс, а кој не може да биде поголем од 30% од финансискиот удел со кој проектниот партнер од Република Северна Македонија учествува во проектот;

3. за литературни преводи, Министерството за култура ќе учествува во финансирањето со средства во износ од 30% од финансискиот удел со кој проектниот партнер од Република Северна Македонија учествува во проектот кој е одобрен од Извршната агенција или во износ кој го побарал проектниот партнер од Република Северна Македонија на овој конкурс, а кој не може да биде поголем од 30% од финансискиот удел со кој проектниот партнер од Република Северна Македонија учествува во проектот;

4. за европски платформи, Министерството за култура ќе учествува во финансирањето со средства во износ од 50% од финансискиот удел со кој проектниот партнер од Република Северна Македонија, во својство на носител на проект или во својство на коорганизатор, учествува во проектот кој е одобрен од Извршната агенција или во износ кој го побарал проектниот партнер од Република Северна Македонија на овој конкурс, а кој не може да биде поголем од 50% од финансискиот удел со кој проектниот партнер од Република Северна Македонија учествува во проектот.
Процентот со кој се утврдува вкупното финансиско учество на Министерството за култура во ко-финансирање на проектот, се однесува за целото времетраење на проектот, и истиот износ може да биде доделен во неколку буџетски години согласно активностите на учесникот во проектот. 
Износот на средствата со кои Министерството за култура ќе учествува во финансирањето на проектите избрани на Конкурсот во 2022 година ќе биде сразмерно утврден во согласност со проектните активности што корисникот објективно може да ги реализира во текот на 2022 година, а се содржани во Пријавата на учесникот на Конкурсот. Доколку проектот се реализира во повеќе години, при повторното аплицирање во следната година за истиот проект износот на средствата повторно ќе биде усогласен со проектните активности во предметната година, при што ќе биде земен предвид и износот на средствата што веќе бил доделен од Министерството за култура во претходната година, а за што корисникот задолжително треба да достави извештај.
Финансискиот удел со кој проектниот партнер од Република Северна Македонија, во својство на носител на проект или во својство на коорганизатор, учествува во проектот кој е одобрен од Извршната агенција, се утврдува согласно договорот склучен помеѓу проектниот партнер и Извршната агенција.
За проекти кои сѐ уште се во фаза на реализација, а правните лица имаат склучено договор за учество во нивно финансирање со Министерството за култура во претходните години, ќе се применуваат критериумите за процент на учество во финансирањето содржани во конкурсот на кој за првпат се избрани проектите.
V. НАЧИН НА ПРИЈАВУВАЊЕ

И РОКОВИ ЗА ПОДНЕСУВАЊЕ НА ПРИЈАВИТЕ
Пријавата, која е составен дел од овој конкурс, е објавена на веб-страницата на Министерството за култура на денот на објавувањето на Конкурсот.

Пријавата задолжително се презема од веб-страницата на Министерството за култура www.kultura.gov.mk и се пополнува во електронска форма со впишување податоци на означеното место, се потпишува од овластено лице и се доставува во печатена форма во Министерството за култура. 
За секој проект се пополнува одделна пријава.
Со пријавата треба да се достави Договорот потпишан Европската комисија преку Извршата агенција (EACEА) со сите придружни документи од Договорот, Анкеси во кои се наведени буџетот, активностите и учесниците во проектот и измените на Договорот.
Средствата од проектот кои се наведуваат во пријавата треба да бидат изразени и во денарска противвредност, посебно уделот на македонскиот партнер (освен буџетот од ЕУ) според среден курс на Народна банка.

Пријавите се доставуваат до Министерството за култура по пошта (ул. „Ѓуро Ѓаковиќ“ бр. 61, 1000 Скопје), со датум на поштенскиот жиг, или лично во писарницата на Министерството од денот на објавувањето на овој конкурс.

Нема да бидат разгледувани пријавите кои: се пополнети на несоодветен образец, се доставени по електронска пошта, се нецелосно и неправилно пополнети, се некомплетни пријави без приложена документација која задолжително се бара без оглед дали проектите на правните лица од Република Северна Македонија кои се вклучени како проектни партнери од Република Северна Македонија (во својство на носители или коорганизатори), се поддржани од програмата „Креативна Европа (2014 – 2020) – потпрограма Култура“ на Европската унија. 
Материјалите доставени со пријавите на Конкурсот не се враќаат.
Конкурсот е отворен 30 дена од денот на неговото објавување заклучно со  10.3.2022 година.
VI. ИЗВЕСТУВАЊЕ ЗА РЕЗУЛТАТИТЕ

Министерството за култура на својата веб-страница ќе ги објави проектите на проектните партнери од Република Северна Македонија во чие финансирање ќе учествува, во рок од 45 дена од денот на завршување на Конкурсот.

За секој поддржан проект ќе бидат објавени следните информации: име и краток опис, период на реализација, вкупен буџет на проектот, годишен буџет на проектниот партнер од Република Северна Македонија во проектот и средствата со кои Министерството за култура учествува во финансирањето на проектот на проектниот партнер од Република Северна Македонија во 2022 година.

VII. ДОГОВОР ЗА УЧЕСТВО ВО ФИНАНСИРАЊЕ
За финансирање на проектите на проектните партнери од Република Северна Македонија кои се избрани на овој конкурс, Министерството за култура ќе склучи договор за учество во финансирањето.
VIII. ДОПОЛНИТЕЛНИ ИНФОРМАЦИИ

Дополнителни информации во врска со овој конкурс може да се добијат во Секторот за европски интеграции при Министерството за култура, на телефонскиот број 02/3207 443/433, кај одговорното лице Дејан Котев.
� Министерството за култура, има право да побара дополнителна документација од учесникот на Конкурсот, поврзана со реализација на проекти поддржани од Министерството за култура во рамки на Програмата Креативна Европа.





